
Annotatsiya. Tezisda “O‘ztemiryo‘lyo‘lovchi” AJning 2025-yil biznes-rejasi
ko‘rsatkichlarining bajarilishi prognoz xatoligi nuqtai nazaridan tahlil qilingan.
Umumiy ko‘rsatkichlar bo‘yicha reja yuqori aniqlikda bajarilgani, biroq segmentlar
kesimida katta og‘ishlar mavjudligi aniqglangan: xalqgaro yo‘lovchilar soni rejadan 61
foizga ko‘p, mahalliy yo‘lovchilar soni esa 2,2 foizga kam bo‘lgan. Shu asosda
marketing maqsadlarini umumiy ko‘rsatkichlar bo‘yicha emas, segmentlar bo‘yicha
prognozlash va har yili yangilab borish tavsiya etilgan.

Kalit so‘zlar: temir yo‘l transporti, yo‘lovchi tashish, rejalashtirish, prognoz
xatoligi, marketing maqgsadlari, segmentlash, KPI.

Kirish

Marketing strategiyasining samaradorligi ko‘p jihatdan uning maqgsadlari
ganchalik to‘g‘ri belgilanganiga bog‘liq. Maqgsad haddan tashqari past belgilansa,
korxona mavjud imkoniyatlardan to‘liq foydalanmaydi, haddan tashqari yuqori
belgilansa esa resurslar noto‘g‘ri tagsimlanadi [1]. Shu sababli marketing natijalarini
baholashda fagat rejaning bajarilish foizi emas, rejaning o°zi qanchalik aniq tuzilgani
ham muhim ahamiyatga ega [2]. 2023-yilgi islohotdan so‘ng “O‘ztemiryo‘lyo‘lovchi”
AJ natijalari bevosita bozor talabiga bog‘liq bo‘lib qolgani [3] bu masalaning
dolzarbligini yanada oshiradi. Tadgigot magsadi korxona reja ko‘rsatkichlarining
anigligini segmentlar kesimida baholash va marketing maqgsadlarini prognozlash
tartibini takomillashtirish bo‘yicha takliflar ishlab chigishdan iborat.

Asosiy gism

Prognozlash nazariyasida reja yoki prognozning sifati uning hagiqgiy natijadan
og‘ishi, ya’ni prognoz xatoligi orqali baholanadi [4, 5]. Ushbu yondashuvni biznes-reja
ko‘rsatkichlariga qo‘llash rejaning qaysi qismlarida tizimli xatolik borligini aniglash
imkonini beradi. Tahlil uchun 2025-yil biznes-rejasida belgilangan ko‘rsatkichlar [6]
va 2026-yil biznes-rejasida keltirilgan 2025-yilning kutilayotgan natijalari [7]
solishtirildi (1-jadval).

1-jadval
“O‘ztemiryo‘lyo‘lovchi” AJ asosiy ko‘rsatkichlari bo‘yicha 2025-yil rejasining
bajarilishi va 2026-yil rejasi

Ko‘rsatkichlar 2025- | 2025-y. | Bajaril | Rejada | 2026- | 2026/2
y. reja | kutilayot | ishi, % n y.reja | 025,
gan og‘ish, %
natija %
Tashilgan yo‘lovchilar, | 4 974,3 | 5073,0 102,0 +2,0 52339 | 103,2
ming Kishi

mabhalliy yo‘nalishlar | 4642,0 | 4538,1 97,8 -2,2 14688,3| 103,3
xalgaro yo‘nalishlar 332,3 5349 1610 | +61,0 | 5456 | 102,0
Yo‘lovchi aylanmasi, |3347,0| 33716 | 100,7 +0,7 |3536,0| 104,9
mln yo‘l.-km
Tashishdan daromad, | 813,0 921,9 113,4 | +13,4 | 965,7 | 104,8
mlrd so‘m
mabhalliy yo‘nalishlar 712,6 762,9 107,1 +7,1 794,1 | 1041
xalqaro yo‘nalishlar 17,4 158,9 2054 | +1054 | 171,7 | 108,0

Manba: “O‘ztemiryo‘lyo‘lovchi” AJ biznes-rejalari ma’lumotlari asosida
muallif tomonidan hisoblangan [6, 7].

1-jadval ma’lumotlari muhim qonuniyatni ko‘rsatadi: umumiy ko‘rsatkichlar
bo‘yicha reja yuqori aniqlikda tuzilgan, ammo bu aniqlik segmentlardagi garama-
qarshi yo‘nalishdagi xatoliklarning o‘zaro “so‘nishi” natijasidir. Tashilgan
yo‘lovchilar soni rejadan atigi 2,0 foizga, yo‘lovchi aylanmasi esa 0,7 foizga og‘gan.
Biroq xalqaro yo‘nalishlarda yo‘lovchilar soni rejadan 61 foizga, daromad esa ikki
barobardan ko‘proq oshgan, mahalliy yo‘nalishlarda esa yo‘lovchilar soni reja
darajasiga yetmagan. Boshgacha aytganda, xalgaro segment talabi sezilarli darajada
past baholangan, mahalliy segment talabi esa biroz yugori baholangan.

Ikkinchi muhim holat mahalliy yo*‘nalishlarda daromad va hajm ko‘rsatkichlari
o‘rtasidagi farq bilan bog‘liq. Bu yerda yo‘lovchilar soni rejaning 97,8 foizini tashkil
etgani holda, daromad rejasi 107,1 foizga bajarilgan. Demak, mahalliy segmentdagi
daromad o°‘sishi yo‘lovchilarni jalb qilish hisobiga emas, asosan bir yo‘lovchiga to‘g‘ri
keladigan daromadning, ya’ni tariflarning oshishi hisobiga ta’minlangan. Narxga
sezgir segmentda bunday o‘sish modelining imkoniyatlari cheklangan bo‘lib, uzoq
muddatda talabning gisqgarishiga olib kelishi mumkin [8].

Uchinchidan, 2026-yil rejasi xalgaro segment uchun atigi 2,0 foizlik o‘sishni
nazarda tutadi, vaholanki 2025-yilda bu segment 68,3 foizga o‘sgan va bir yo‘lovchi-
kilometrdan olinadigan daromad bo‘yicha mahalliy yo‘nalishlardan 2,4 barobar ustun.
Bunday ehtiyotkor rejalashtirish xalgaro segmentdagi o‘sish salohiyatidan to‘liq
foydalanmaslik xavfini tug‘diradi. Mahalliy segment uchun esa 3,3 foizlik o‘sish
rejalashtirilgan bo‘lib, bu 2025-yilda erishilmagan reja darajasidan kelib chiggan holda
yuqori baholangan bo‘lishi mumkin.

Aniglangan tizimli og‘ishlar marketing magsadlarini belgilash tartibini
o‘zgartirishni talab etadi. Magsadlar umumiy ko‘rsatkichlar uchun emas,
segmentlarning o‘ziga xos talab dinamikasini hisobga olgan holda alohida
prognozlanishi zarur [9]. Buning uchun har bir segment bo‘yicha alohida prognoz
modeli qo‘llanilishi, prognoz xatoligi esa har chorakda o‘lchanib borilishi va keyingi
davr rejalariga tuzatish sifatida kiritilishi magsadga muvofiq [10].

Xulosa

Tadqgiqot natijalari  “O‘ztemiryo‘lyo‘lovchi” AJ  rejasining umumiy
ko‘rsatkichlar bo‘yicha yuqori aniqligi segmentlardagi katta va qarama-garshi
yo‘nalishdagi xatoliklarni yashirayotganini ko‘rsatdi. Xalgaro segment talabi 61 foizga
past baholangan, mahalliy segmentda esa daromad o°‘sishi hajm hisobiga emas, tariflar
hisobiga ta’minlangan. Shu asosda quyidagilar tavsiya etiladi: birinchidan, marketing
magsadlarini mahalliy, xalqaro va turistik segmentlar bo‘yicha alohida prognozlash;
ikkinchidan, rejaning bajarilish foizi bilan bir gqatorda segmentlar bo‘yicha prognoz
xatoligini KPI tizimiga Kiritish; uchinchidan, xalgaro segment uchun 2026-yil
magsadlarini  2025-yildagi haqiqiy dinamika asosida qayta ko‘rib chiqish;
to‘rtinchidan, mahalliy segmentda daromadni tariflar hisobiga emas, yo‘lovchilar
sonini oshirish hisobiga o‘stirishga qaratilgan marketing chora-tadbirlarini ishlab
chiqish.

